
Il-Kumitat iltaqa' fil-Parlament, il-Belt Valletta, fit-3:30 p.m.





MINUTI

Il-Minuti tal-Laqgħa Nru 14 li saret fit-18 ta’ Marzu 2019 ġew ikkonfermati.

ABBOZZ TA’ LIĠI DWAR IT-TRADEMARKS – KONSIDERAZZJONI MILL-ĠDID

TRADEMARKS BILL – RECOMMITTAL

Skont riżoluzzjoni fis-Seduta Nru 210 tat-Tnejn, 25 ta’ Marzu 2019, il-Kumitat iltaqa’ biex jikkonsidra mill-ġdid dan l-Abbozz ta’ Liġi.


Klawsola 12 – Drittijiet mogħtija bi trademark.
Clause 12 – Rights conferred by a trademark.

IĊ-CHAIRPERSON (Onor. Glenn Bedingfield): Rimarki? Il-Ministru Chris Cardona.

ONOR. CHRIS CARDONA (Ministru għall-Ekonomija, l-Investiment u n-Negozji ż-Żgħar): Sur President, nipproponi din l-emenda:

“U”	Is-subklawsola (7) ta’ klawsola 12, kif emendata, għandha titħassar u s-subklawsoli (8), (9) u (10) għandhom jiġu enumerati mill-ġdid bħala s-subklawsoli (7), (8) u (9).

“U”	Sub-clause (7) of clause 12, as amended, shall be deleted and sub-clauses (8), (9) and (10) shall be renumbered as sub-clauses (7), (8) and (9).

IĊ-CHAIRPERSON: Grazzi. Aktar rimarki? L-Onor. Karl Gouder.

ONOR. KARL GOUDER: Għalfejn qiegħda ssir din l-emenda?

IĊ-CHAIRPERSON: Nistieden lis-Sur Gowdin Warr biex jintervjeni. Hawn permess? (Onor. Membri: Iva)

Il-permess ingħata.

IS-SUR GODWIN WARR (Direttur Ġenerali, Dipartiment tal-Kummerċ): Kif tistgħu taraw, dan huwa Abbozz ta’ Liġi pjuttost voluminuż u l-għan tiegħu huwa li jittrasponi d-Direttiva (UE) 2015/2436 tas-16 ta’ Diċembru 2015 u li jħassar l-Att dwar it-Trademarks preżenti. Fl-istess ħin qegħdin inkunu żguri li nħallu elementi mill-Att preżenti biex ma jkunx hemm gold plating eċċ. Madanakollu osservajna li s-subartikoli li qegħdin nipproponu li jitħassru permezz tat-tliet emendi li se jkunu qegħdin jitressqu llum, kien hemm dupplikazzjoni tagħhom. Allura biex ma jkun hemm l-ebda malintiż, ħadna l-opportunità, ladarba kien hemm iż-żmien, biex ineħħuhom. Pereżempju s-subklawsola (7) ta’ klawsola 12 li qegħdin nipproponu li titneħħa permezz tal-emenda li għadu kif ressaq il-Ministru, kliem simili nsibuh ukoll fil-klawsoli 16(2)(ċ) u 16(3). 

ONOR. KARL GOUDER: Jiġifieri dak li qed jingħad fis-subklawsola 12(7) insibuh f’parti oħra tal-Abbozz ta’ Liġi?

IS-SUR GODWIN WARR: Iva.

ONOR. KARL GOUDER: Jiġifieri qed  inneħħuh sempliċement biex ma jkunx hemm dupplikazzjoni hux hekk?

IS-SUR GODWIN WARR: Eżatt, u n-natura tat-tliet emendi hija simili.

ONOR. KARL GOUDER: Ftehemna, grazzi.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija l-emenda għal klawsola 12 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “U” għaddiet nem. con. 

IĊ-CHAIRPERSON: Il-mistoqsija hija klawsola 12 kif emendata. Dawk favur? (Onor. Membri: Aye) Dawk kontra? Agreed.

Klawsola 12, kif emendata, għaddiet nem. con. u ġiet ordnata ssir parti mill-Abbozz ta’ Liġi.




Klawsola 16 – Limitazzjoni tal-effetti ta’ trademark reġistrata.
Clause 16 – Limits on effect of a registered trademark.

IĊ-CHAIRPERSON: Rimarki? Il-Ministru Chris Cardona.

ONOR. CHRIS CARDONA: Sur President, nipproponi din l-emenda:

“V”	Klawsola16 għandha tiġi emendata kif ġej:

(a) is-subklawsola (1) tagħha għandha titħassar u s-subklawsoli (2), (3) u (4) għandhom jiġu enumerati mill-ġdid bħala s-subklawsoli (1), (2) u (3); u

(b) fis-subklawsola (2) tagħha, kif enumerata mill-ġdid, il-kliem “Is-subartikolu (2)” għandhom jiġu sostitwiti bil-kliem “Is-subartikolu (1)”. 

“V”	Clause 16 shall be amended as follows:

(a) sub-clause (1) shall be deleted and sub-clauses (2), (3) and (4) shall be renumbered as sub-clauses (1), (2) and (3); and

(b) in sub-clause (2) thereof, as renumbered, the words “Sub-article (2)” shall be substituted by the words “Sub-article (1)”. 

IĊ-CHAIRPERSON: Grazzi. Aktar rimarki? L-Onor. Karl Gouder.

ONOR. KARL GOUDER: Jien qed nassumi li l-kontravvenzjoni li tinsab fis-subklawsola (1) ta’ klawsola 16 tinsab f’parti oħra tal-liġi. Jiġifieri b’din l-emenda mhux qed inneħħu l-kontravvenzjoni iżda qegħdin ineħħu d-duplikazzjoni tagħha hux hekk?

IS-SUR GODWIN WARR: Iva, qiegħda f’sezzjoni oħra tal-liġi.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija l-emenda għal klawsola 16 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “V” għaddiet nem. con. 

IĊ-CHAIRPERSON: Il-mistoqsija hija klawsola 16 kif emendata. Dawk favur? (Onor. Membri: Aye) Dawk kontra? Agreed.

Klawsola 16, kif emendata, għaddiet nem. con. u ġiet ordnata ssir parti mill-Abbozz ta’ Liġi.


Klawsola 29 – Nuqqas ta’ użu ġenwin bħala raġuni għal revoka.
Clause 29 – Absence of genuine use as ground for revocation.

IĊ-CHAIRPERSON: Rimarki? Il-Ministru Chris Cardona.

ONOR. CHRIS CARDONA: Sur President, nipproponi din l-emenda:

“W”	Is-subklawsoli (3) u (4) ta’ klawsola 29, kif emendata, għandhom jitħassru.

“W”	Sub-clauses (3) and (4) of clause 29, as amended, shall be deleted.

IĊ-CHAIRPERSON: Grazzi. Aktar rimarki? L-Onor. Karl Gouder.

ONOR. KARL GOUDER: Din qed issir għall-istess raġuni hux hekk?

IS-SUR GODWIN WARR: Hekk hu.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija l-emenda għal klawsola 29 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “W” għaddiet nem. con. 

IĊ-CHAIRPERSON: Il-mistoqsija hija klawsola 29 kif emendata. Dawk favur? (Onor. Membri: Aye) Dawk kontra? Agreed.

Klawsola 29, kif emendata, għaddiet nem. con. u ġiet ordnata ssir parti mill-Abbozz ta’ Liġi.


IĊ-CHAIRPERSON: Il-Ministru.

ONOR. CHRIS CARDONA: Sur President, nipproponi li l-Kumitat jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

IĊ-CHAIRPERSON: Hawn qbil? (Onor. Membri: Iva)

Fuq mozzjoni tal-Ministru għall-Ekonomija, l-Investiment u n-Negozji ż-Żgħar, il-Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

Il-Kumitat qabel ukoll li l-President tal-Kumitat għandu jirrapporta lill-Kamra li l-Abbozz ta’ Liġi msejjaħ “Att biex iħassar u jissostitwixxi l-Att dwar it-Trademarks, Kap. 416” għadda mill-Kumitat b’emendi.

